
REPUBLIKA E SHQIPËRISË

KOMISIONI QENDROR I ZGJEDHJEVE

V E N D I M

PËR REGJISTRIMIN E Z. ARBEN MALAJ SI KANDIDAT I PROPOZUAR NGA ZGJEDHESIT PËR ZGJEDHJET PËR KUVENDIN 2013, 

NË ZONËN ZGJEDHORE QARKU VLORË
Komisioni Qendror i Zgjedhjeve në mbledhjen e datës 08.05.2013, me pjesëmarrjen e:

Lefterije
LUZI (LLESHI)-

Kryetare

Hysen 
OSMANAJ-


Anëtar

Klement
ZGURI-


Anëtar

Vera

SHTJEFNI-


Anëtare

Shqyrtoi çështjen me:

OBJEKT:                        Për regjistrimin e z.Arben Malaj si kandidat i propozuar                                                             

nga zgjedhësit për zgjedhjet për Kuvendin të datës 23.06.2013, në zonën zgjedhore Qarku Vlorë. 

BAZA LIGJORE :
Neni 23, pika 1, germa “a”, neni 63, neni 69, pika 1, 2 dhe pika 4,  i ligjit nr 10019, datë 29.12.2008 “Kodi Zgjedhor i Republikës së  Shqipërisë”, i ndryshuar.

Komisioni Qendror i Zgjedhjeve pasi shqyrtoi dokumentacionin e paraqitur si dhe dhe dëgjoi dikutimet e të pranishmëve, 
                                                             VËREN

Presidenti i Republikës, në mbështetje të nenit 92, shkronja “gj”, dhe nenin 93 të Kushtetutës së Republikës së Shqipërisë, si dhe të nenit 9, paragrafi 1, të ligjit nr. 10019 , datë 29.12.2008 “Kodi Zgjedhor i Republikës së Shqipërisë” i ndryshuar, me Dekretin nr.7841, datë 03.12.2012 ka caktuar datën 23.06.2013, për zhvillimin e Zgjedhjeve për Kuvendin.

Z.Arben Malaj ka paraqitur pranë Komisionit Qendror të Zgjedhjeve kërkesën dhe dokumentacionin përkatës për regjistrimin e tij si kandidat i propozuar nga zgjedhësit për zonën zgjedhore qarku Vlorë për zgjedhjet për Kuvendin që do të zhvillohen më 23 Qershor 2013, administruar me nr. 3968 prot., datë 6.05.2013.

Dokumentacioni i paraqitur nga z.Arben Malaj për regjistrimin si kandidat i propozuar nga zgjedhësit për zonën zgjedhore qarku Vlorë për zgjedhjet për Kuvendin të datës 23.06.2013, respekton afatin kohor të parashikuar në  pikën 1 të nenit 69 të Kodit Zgjedhor, të ndryshuar. 
Gjithashtu evidentohet respektimi në mënyrë të plotë në formë dhe përmbajtje, i kritereve të përcaktuara në nenin 69, pikat 2 dhe 4, nenin 72, pika 1, pika 2, germat “b”, “c” dhe “d”  të Kodit Zgjedhor, të ndryshuar. Konkretisht janë paraqitur:
· Kërkesa e z. Arben Malaj për regjistrim si kandidat për deputet i mbështetur nga zgjedhësit në Zonën Zgjedhore Qarku Vlorë, për zgjedhjet për Kuvendin të datës 23.06.2013;
· Deklarata e z. Arben Malaj, nëpërmjet të cilës deklarohet nën përgjegjësinë personale, se gëzon të drejtën dhe pranon të kandidojë si kandidat i mbështetur nga zgjedhësit në Zonën Zgjedhore Vlorë; nuk është pjesë e asnjë partie politike apo koalicioni që konkurron në zgjedhje dhe se nuk do të mbështesë haptazi apo në mënyrë të tërthortë ndonjë subjekt apo kandidat që konkurron në zgjedhje; 
· Vërtetim nr. 86 prot., datë 06.05.2013, i Kuvendit, me anë të së cilit vërtetohet se z. Arben Malaj është deputet në Kuvendin e Republikës së Shqipërisë, në katër legjislatura, nga data 23.07.1997 e në vazhdim;
· Fotokopja e kartës së identititetit të z. Arben Malaj.
Komisioni Qendror i Zgjedhjeve, pas verifikimeve përkatëse dhe konstatimit se, kërkesa dhe dokumentacioni i paraqitur nga z.Arben Malaj, janë në përputhje me kriteret e përcaktuara në nenin 69 dhe nenin 72 të ligjit Nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar,







VENDOSI

1. Të regjistrojë z.Arben Malaj si kandidat i propozuar nga zgjedhësit për  zgjedhjet për Kuvendin të datës 23.06.2013, në zonën zgjedhore qarku Vlorë.

2. Ky vendim hyn në fuqi menjëherë.

3. Kundër këtij vendimi mund të bëhet ankim në Kolegjin Zgjedhor pranë Gjykatës së Apelit Tiranë, brenda 5 ditëve nga shpallja e tij.

Lefterije
LUZI (LLESHI)-

Kryetare

Hysen 
OSMANAJ-


Anëtar

Klement
ZGURI-


Anëtar

Vera

SHTJEFNI-


Anëtare

